
Zer nahiko zenuke 
zientzialariek asmatzea?

Etengabe ari dira zientzialariak ikerketak 
egiten eta gauzak asmatzen, baina 
oraindik gehiagoren beharra sumatzen 
dugu. Jarduera honetan, ikerketa xelebre 
batzuen berri izango dugu, eta esku 
artean zer aurrerapen nahiko genituzkeen 
komentatuko dugu.
Jarduera honetan ariketa hauek egin ditzakezu:
- Sarituak izan diren bi ikerketa zeri buruz diren idatzi.
- Irratsaioan zientzialariei egin dieten eskaeren zerrenda osatu.
- Komentatu taldean zer asmakizun nahiko genukeen zientzialariek egitea, horretarako geroaldi hipotetikoa erabiliz

Ig Nobel sariak

https://labur.eus/uPPSK

Entzungo duzun irratsaioaren zati batean (audioaren erditik 
aurrera), Ig Nobel saria irabazi duten bi arlo aipatzen dituzte. Idatzi 
zer aurkikuntza egin duten ondorengo Ig Nobel hauek:

Fisika:  

 
Biologia: 

Zer eskari egin dituzte?
Idoia Torregaraik eta entzule batzuek eskaerak egin dizkiete zientzialariei, zer asmatzea nahiko 
luketen esaten dute. Segidan daukazu eskarien zerrenda hori, baina bi falta dira. Irratsaioa osorik 
entzun eta idatzi falta diren bi eskari horiek?

1) Soinurik ateratzen ez duen gozoki-papera.

2)  Bi lekutan aldi berean egotea: lanean eta ohean.

3)  Osasunarekin lotutako konponbideak: minbizia, Alzheimerra, gaitz arraroena...

4)  Telebistako urruneko kontrolagailua sofako zirrikituetan ez sartzeko sistema.

5)

6)     

Zer eskatuko zenieke zientzialariei?

Eta zuk zer eskatuko zenieke zientzialariei? Jarri taldean eta komentatu zer nahiko zenuketen 
asmatzea. Asmakizun horiek izan daitezke: etxerako, osasunari begira, gailu teknologikoak... 
Komentatu, baita ere, zenbat denbora usten duzun beharko dela hori lortzeko.

ERREPARATU. Eskariak egiteko, aditza geroaldi hipotetikoan erabiltzen dugu normalean. Esate baterako:
- Nik eskatuko nuke minbizia sendatzea. / Guk eskatuko genuke… / Zer nahiko zenuke zuk?
- Nik zientzialariei eskatuko nieke… / Zientziari eskatuko nioke… / Niri ilusioa egingo lidake…
- Niri gustatuko litzaidake… / Primeran etorriko litzaiguke…

Eta eskatzen duguna, –t(z)ea nominalizazioa edo aditza subjuntiboa+(e)la formak erabiliz osatzen dugu:
- Nik nahi nuke zientzialariek asmatu dezatela/asmatzea urez dabilen autoa.
- Nik eskatuko nuke norbaitek zerbait asmatu dezala/asmatzea Alzheimerra sendatzeko.



KAZETARIA. Notizia dira, baita ere, Nobel sariak.
IDOIA TORREGARAI. Hori da. Nobel sariak bai banatzen dira urtero, baina urtero, baita ere, beste Nobel kurioso batzuk banatzen dira. Eta 
hauek pasa den urtean ere aurkeztu genizkizuen eta aurten Ig Nobel sariak ere Harvard unibertsitatean ematen dira.
KAZETARIA. Bai.
IDOIA TORREGARAI. Eta ikerketa hauek dira benetako ikerketak, baina xelebreak dira eta ikusiko duzue. Eskatuko dizuegu zientziari zer 
aurrerapen eskatzen diozuen oraindik(an) lortu ez dena. Adibidez, nik, mesedez, eskatuko nuke soinurik ateratzen ez duten goxoki-paperak 
sortzea.
KAZETARIA. Oso ideia ona. Hori da. Adibidez, elizan ere gertatzen da. Elizan ere ba…
IDOIA TORREGARAI. Bai. Bueno ni aspaldi ez naiz joan. Orduan ba…
KAZETARIA. Ba niri kontatu didate elizara joaten baldin bazara, ezta?, eta karamelua ateratzen baduzu, paperak soinua ateratzen du…

IDOIA TORREGARAI. Baina beste bat izango litzateke hautsa. Hautsa ezin da desagerrarazi? Hainbeste aurrerabide, eta hainbeste espazio 
eta kristo, eta gero hautsa pasa eta hurrengo egunean berriz hor dago!

KAZETARIA. Asmatu zuten roomba.
IDOIA TORREGARAI. Bai. Baina bueno, hala ere…
KAZETARIA. Hemen entzule batek eskatzen du, zera: “Nik eskatuko nuke norbaitek asmatu dezala ahalmen bat posible izan dadin momentu 
berean bi lekutan egotea, lanean eta ohean.
IDOIA TORREGARAI. Ai, ze ona! (barreak)
IDOIA TORREGARAI. Hori bai. Nik ere bai, horren alde egingo dut nik ere.
KAZETARIA. Gero beste batzuek eskatzen dute minbiziaren konponbidea asma dezatela.
IDOIA TORREGARAI. Noski, hori, mesedez.

KAZETARIA. Gaixotasun arraroena, epilepsiarena, parkinsonarena, alzheimerrarena… Telebistan, urruneko kontrola sofan zirrikituetara 
sartzea ekiditeko sistema. (barreak)

IDOIA TORREGARAI. Fisika saria eraman du Marc-Antoine Fardin, horrelako zerbait, ikertzaile frantsesari eman diote galdera honi erantzun 
diolako, e, hau zen bere ikerketaren hipotesia edo ikergaia: Katu bat izan al daiteke aldi berean likidoa eta solidoa? (barreak)

KAZETARIA. Katu bat izan al daiteke aldi berean likidoa eta solidoa? (barreak)
IDOIA TORREGARAI. Bai. Bai. Holaxe. Fluidoen fisikan oinarrituta, …
KAZETARIA. Bai.
IDOIA TORREGARAI. …katua hainbat edukiontzitan sartu du eta, klaro, konturatu zen katua guztietara moldatzen zela, eta ondorioztatu du 
baietz. Hau da, era berean katuak direla likidoak eta solidoak. Hau ikaragarria iruditzen zait.
KAZETARIA. Bueno, goazen Biologia sarira.
IDOIA TORREGARAI. Bai. Brasilera, Brasilera goaz. Izan ere, Brasileko kobazulo batzuetan bizi diren intsektu emeek, adi, zakila dutela 
konturatu dira, eta arrek, berriz, bagina.
KAZETARIA. Ez esan!
IDOIA TORREGARAI. Hau da: aldatu egin dituztela pixka bat beraien organo sexualak. Zergatik? Eta, gainera, kontuz, kontuz, ze beraien 
arteko txortaldiak, Manu, 40-70 ordu iraun dezake.
KAZETARIA. Ze eskari egingo zenioke komunitate zientifikoari, ze asmatu beharko lukete zientzialariek? Hemen entzule batek dio: “Nik 
asmatuko nuke…, nik ez loditzeko benetako pilula asmatzea eskatzen dut.Nahi duzun adina jan eta loditzerik ez izatea”.
IDOIA TORREGARAI. Hori da. Jan eta jan…
KAZETARIA. Jan eta jan eta loditu ez.

Transkripzioa

Hautsa desagerrarazteko tresna
 Ez loditzeko pilula 

Katuak likidoak eta solidoak direla.
Brasileko kobazulo batzuetako intsektu emeek 
zakila dutela, eta arrek, berriz, bagina.

Ereduak

